
Ekologik Xususiyatli Favqulodda Vaziyatlar 
 

 

Karimov Elyorbek Musayevich 

Farg'ona viloyati Favqulodda Vaziyatlar Boshqarmasi hayot faoliyati xavfsizligi o'quv markazi 

o'qituvchisi 

 

  

Annotatsiya: Ushbu maqolada ekologik xususiyatli favqulodda vaziyatlar haqida so’z yuritilgan va tahlil 

qilingan. Bugungi kunda tabiat ne’matlarini asrash, ulardan oqilona foydalanishning ahamiyati hoyatda 

kattadir. Bu esa, o‘z navbatida, atrof muhitni muhofaza qilishning qonuniy asoslarini takomillashtirib 

borishni taqozo etadi.  

Kalit so‘zlar: O‘rta Osiyo, vaziyatlar, ekologik, tabiat, atmosfera, aholi. 

 

Bugungi kunda mustaqil o’zbekiston yirik sanoat va agrar mintaqa bo’lib, kelajakda dunyoga yuz tutgan 

mashina sozlik, energetika, kimyo, oziq – ovqat sanoati, transport majmuini yanada rivojlantirish ko’zda 

tutulgan. Bunday ishlab chiqaruvchi kuchlarning rivojlanishi Respublikada ijtimoiy – ekotizmlarning 

holatiga muayan darajada salbiy ta`sir ko’rsatadi. 

Respublikada keskin bo’lib turgan ekologik va tabiatni muhofaza qilishga oid muammolar quyidagilar: 

1. Yirik hududiy – sanoat majmualari joylashgan rayonlarda ya`ni Angren-Olmaliq Chirchiqlarda, 

Farg’ona-Marg’ilonda, Navoiy va boshqa rayonlardagi tabiatni muhofaza qilish muammolari. Bu 

rayonlarda ijtimoiy-ekotizm holati yaxshi emas. Chunki sanoat markazlarida chiqayotgan turli-xil 

gazlar va chiqindilar atrof-muhitni ekolgik holatini buzulishiga olib kelmoqda. 

2. Agrosanoat majmuidagi ekologik muammolar. 

3. Tabiatdagi suvlarning sanoat chiqindilari pestisedlar va mineral o’g’itlar bilan ifloslanishi ham 

muammolardan biridir. 

4. O’simlik va hayvonot dunyosini muhofaza qilish va qayta tiklash muammolari, qo`riqxonalar va 

milliy bog`lar tarmog`ini kengaytirish. 

EKOLOGIK TUSDAGI FAVQULODDA VAZIYATLAR 

Quruqlik (tuproq, er osti)ning holati o‘zgarishi bilan bog‘liq vaziyatlar: 

  halokatli ko‘chkilar  

 foydali qazilmalarni qazish chog‘ida yer ostiga ishlov berilishi va insonning boshqa faoliyati 

natijasida paydo bo‘luvchi yer yuzasining o‘pirilishi, siljishi; 

 tuproq va yer ostining sanoat tufayli kelib chiqqan toksikantlar bilan ifloslanishi, og‘ir metallar, neft 

mahsulotlari, shuningdek qishloq xo‘jaligi ishlab chiqarishida odamlarning sog‘lig‘i uchun xavf 

soluvchi konsentratsiyalarda qo‘llaniladigan pestitsidlar va boshqa zaharli ximikatlar mavjudligi. 

Atmosfera (havo muhiti) tarkibi va xossalari o‘zgarishi bilan bog‘liq bo‘lgan vaziyatlar: 

 havo muhitining quyidagi ingridientlar bilan ekstremal yuqori ifloslanishi: 

 oltingugurt dioksid, dioksid va azotli oksid, uglerodli oksid, dioksin, qurum, chang va odamlar 

sog‘lig‘iga xavf soluvchi konsentratsiyalarda antropogen tusdagi boshqa zararli moddalar; 

 katta ko‘lamda kislotali zonalar hosil bo‘lishi va ko‘p miqdorda kislota chiqindilari yog‘ilishi; 

Ekologik tusdagi FVlar - asosan 3 xil boʻladi: 

1.Quruqlik (tuproq, yer osti)ning xolati oʻzgarishi bilan bogʻliq vaziyatlar: halokatli koʻchkilar- foydali 

qazilmalarni qazish chogʻida yer ostiga ishlov berilishi va insonning boshqa faoliyati natijasida yer 

yuzasining oʻpirilishi, siljishi; 

Tuproq va yer sanoati tufayli kelib chiqadigan toksikantlar bilan ifloslanishi, ogʻir metallar, neft 

mahsulotlari, shuningdek, qishloq xoʻjaligi ishlab chiqarishida odamlarning sogʻligʻi uchun xavf soluvchi 

konsentratsiyalarda qoʻllaniladigan pestitsidlar va boshqa zaharli ximikatlar mavjudligi. 

2. Atmosfera (havo muhiti) tarkibi va xossalari oʻzgarishi bilan bogʻliq boʻlgan vaziyatlar havo 

muhitining quyidagi ingridiyentlar bilan ekstrimal yuqori ifloslanishi: 

 oltingugurtli oksid, azotli oksid, azotli oksid, uglerodli oksid, dioksid, qurum, chang va odamlar 

sogʻligʻiga xavf soluvchi konsentratsiyalarda antropogen tusdagi boshqa zararli moddalar; 

 keng koʻlamda kislotali hududlar hosil boʻlishi va koʻp miqdorda kislota chiqindilari yogʻilishi; 

 radiatsiyaning yuqori darajasi. 

Gidrosfera xolatining oʻzgarishi bilan boglik vaziyatlar: 

Yer yuzasi va yer osti suvlarining sanoat va qishloq xoʻjaligi ishlab chiqarishi okavalari; 

Neft maxsulotlari, odamlarning zaxarlanishiga olib kelgan yoki olib kelishi mumkin boʻlgan, tarkibida 

ogʻir metallar, xar xil ximikatlar mavjud boʻlgan chiqindilar va boshqa zararli moddalar bilan ekstrimal 

yukori darajada ifloslanishi; 

Binolar, muxandislik kommunikatsiyalari va uy-joylarning yemirilishiga olib kelishi mumkin boʻlgan 

yoki olib kelgan sizot suvlar miqdorining ortishi; 

Suv manbalari va suv olish joylarining zararli moddalar bilan ifloslanishi oqibatida ichimlik suvining 

keskin yetishmasligi. 

O’zbekistonda ekologik vaziyatni yaxshilash yo’llari 

O’zbekiston Respublikasi tabiatni muhofaza qilish va undan oqilona foydalanish borasidagi asosiy 

strategik maqsadlar quyidagilar hisoblanadi: 

Aholining sihat-salomatligi uchun qulay sharoit yaratish, beosferaviy muvozanatni saqlash; 

O’zbekistonning ijtimoiy-iqtisodiy rivojlanish samaradorligi va barqarorligini ko`zlagan holda tabiiy 

resurslardan foydalanish qayta tiklanadigan tabiiy resurslar ishlab chiqarish va iste`mol jarayonlarining 

muvoznatini saqlash tiklanmaydigan resurslarni ishlab chiqarish, chiqindilardan oqilona foydalanish; 

regional va lokal darajalarda tabiatni qayta tiklanish hususiyatini tiklash; tabiatning daslabki turlari va 

ularning genofondini landshaftlarning xilma – xiligini saqlash. 

Vujudga kelgan Orol dengizi muammosi bilan bog`liq halokatli ekologik – iqtisodiy va ijtimoiy ahvolni 

yaxshilash, Orol dengizini saqlab qolish maqsadida aholini sifatli ichimlik suvi bilan ta`minlash. Orol 

bo’yi aholisini normal sanitar sharoitlar va ozuqa bilan ta`minlash uchun Markaziy osiyo davlatlari bilan 

birgalikda qisqa vaqt ichida yagona suv xo`jaligi siyosatini ishlab chiqish hamda har-bir Respublikaning 

Orol dengiziga quya oladigan suvi, ya`ni Orol bo’yidagi barcha tabiiy ko’llarni saqlab qolish kabi ishlar 

rejalashtirilgan. 

Atmosfera havosini muhofaza qilishning asosiy yo’nalishi shahar va aholi yashaydigan punktlarda 

atmosfera havosining sifatini yaxshilash, keyinchalik sanitar-gigienik qoidalarga rioya qilish buning 

uchun Respublikamizning barcha hududlarida chiqindilarni kamaytirish, kam chiqindili texnilogiyalarni 

yaratish, chang to’plovchi va tozalovchi yangi qurilmalarni yaratish va ularning ishlab chiqarish 

samaradorligini oshirish eskirgan qurilmalarni yaxshilash bilan almashtirish va boshqalar. Orol 

dengizinimg qurishi iqlim o’zgarishiga ham sababchi bo’ldi. Qurg’oqchilik tufayli iqlimning keskin 

https://fayllar.org/1-tuz-hosil-qilmaydigan-oksidlar-nima-deyiladi-a-asosli-oksid.html

kontenentalligi ortib ketdi. Dengiz va quruqlik o’rtasidagi haroratning o’zgarishi, shamol tezligining 

ortishi, suvning to’lqinlanish hodisasini kuchaytirishiga olib keldi. 

Sut emizuvchi hayvonlar va qushlar kamayib ketdi. Qurigan maydonlar xavfli kasalliklarni tarqatuvchi 

kemiruvchi bilan to’lib bormoqda. Orol bo’yining sanitar- epidemiologik ahvoli nihoyatda 

og’irlashmoqda. Agar zudlik bilan tabiatda vujudga kelayotgan muammolar hal qilinmasa insoniyat va 

butun mavjudodning hayoti xavf ostida qoladi. Biz tabiatga qarammiz, biz tabiatsiz yashay olmaymiz, 

shunday ekan biz barchamiz tabiatni asrab avaylashimiz, uning har-bir qarich yerini ko’z qorachig`iday 

asrashimiz, tabiat boyliklaridan oqilona foydalanishimiz, har-bir tomchi suvni tejab ishlatishimiz, tabiat 

haqida doimo g’amxo’rlik qilishimiz lozim. 

